
W Gabra tal-gurisprudenza

SENTENZA TAL-QORTI TAL-GUSTIZZJA (Awla Manja)

6 ta’ Novembru 2012 *#

“Regolament (KE) Nru 343/2003 — Determinazzjoni tal-Istat Membru responsabbli mill-ezami ta’
applikazzjoni ghal azil ipprezentata fi Stat Membru minn cittadin ta’ pajjiz terz —

Klawzola umanitarja — Artikolu 15 ta’ dan ir-regolament — Persuna li tibbenefika minn azil fi Stat
Membru li tiddependi mill-assistenza tal-applikant ghal azil minhabba I-fatt li tbati minn marda
gravi — Artikolu 15(2) tar-regolament — Obbligu ta’ dan 1-Istat Membru, li ma huwiex responsabbli
fid-dawl tal-kriterji stabbiliti fil-Kapitolu III tal-istess regolament, li jezamina t-talba ghal azil imressqa
mill-imsemmi applikant ghal azil — Kundizzjonijiet”

Fil-Kawza C-245/11,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Asylgerichtshof (I-Awstrija), permezz ta’ decizjoni tal-20 ta’ Mejju 2011, li waslet fil-Qorti
tal-Gustizzja fit-23 ta’ Mejju 2011, fil-procedura
K
Vs
Bundesasylamt,
IL-QORTI TAL-GUSTIZZJA (Awla Manja),
komposta minn V. Skouris, President, K. Lenaerts, A. Tizzano, J.-C. Bonichot u A. Prec}}al, Presidenti
ta’ Awla, R. Silva de Lapuerta, E. Juhdsz, L. Bay Larsen (Relatur), M. Berger, Jarasiinas, Svaby, u C. G.
Fernlund, Imhallfin,
Avukat Generali: V. Trstenjak,
Registratur: R. Seres, Amministratur,
wara li rat il-proc¢edura bil-miktub u wara s-seduta tat-8 ta’ Mejju 2012,
wara li kkunsidrat l-osservazzjonijiet ipprezentati:
— ghal K, minn A. Egger, Rechtsanwalt,
— ghall-Gvern Awstrijak, minn C. Pesendorfer u P. Cede, bhala agenti,

— ghall-Gvern Cek, minn M. Smolek, bhala agent,

— ghall-Gvern Franc¢iz, minn G. de Bergues u B. Beaupere-Manokha, bhala agenti,

* Lingwa tal-kawza: il-Germaniz.

— ghall-Gvern Taljan, minn G. Palmieri, bhala agent, assistita minn G. Palatiello, avvocato dello Stato,
— ghall-Gvern Ungeriz, minn M. Z. Fehér u K. Veres, bhala agenti,

— ghall-Gvern Pollakk, minn M. Szpunar, bhala agent,

— ghall-Gvern tar-Renju Unit, minn S. Ossowski, bhala agent,

— ghall-Kummissjoni Ewropea, minn M. Condou-Durande u W. Bogensberger, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tas-27 ta’ Gunju 2012,

taghti 1-prezenti

Sentenza

It-talba ghal dec¢izjoni preliminari tirrigwarda l-interpretazzjoni, fl-ewwel lok, tal-Artikolu 15
tar-Regolament tal-Kunsill (KE) Nru 343/2003, tat-18 ta’ Frar 2003, li jistabbilixxi l-kriterji u
lI-mekkanizmi biex jigi ddeterminat l-Istat Membru responsabbli biex jezamina applikazzjoni ghall-azil
iddepozitata fwiehed mill-Istati Membri minn ¢ittadin ta’ pajjiz terz (GU Edizzjoni Specjali bil-Malti,
Kapitolu 19, Vol. 06, p. 1), u, fit-tieni lok, tal-Artikolu 3(2) ta’ dan l-istess regolament.

Din it-talba tressqet fil-kuntest ta’ kawza bejn K, cittadina ta’ pajjiz terz, u l-Bundesasylamt (Uffi¢¢ju
Federali fil-qasam tal-azil) dwar i¢-cahda minn dan tal-ahhar tat-talba ghal azil imressqa
mir-rikorrenti fil-kawza principali fl-Awstrija, minhabba li r-Repubblika tal-Polonja hija I-Istat
Membru responsabbli mill-ezami ta’ din it-talba ghal azil.

I1-kuntest guridiku

Ir-Regolament Nru 343/2003
Il-premessi 3 u 4 tar-Regolament Nru 343/2003 huma fformulati kif gej:

“(3) Il-konkluzjonijiet ta’ Tampere ddikjaraw [..] li [is-sistema ta’ azil Ewropew komuni] ghandha
tinkludi, fit-terminu qasir, metodu c¢ar u li jiffunzjona biex ikun iddeterminat 1-Istat Membru
responsabbli biex jezamina applikazzjoni ghall-azil.

(4) Metodu tali ghandu jkun ibbazat fuq kriterji oggettivi, gusti kemm ghall-Istati Membri kif ukoll
ghall-persuni kkoncernati. Huwa ghandu, b'mod partikolari, jaghmel possibbli li jkun iddeterminat
bil-heffa I-Istat Membru responsabbli, biex ikun iggarantit access effettiv ghall-proceduri li
jiddeterminaw l-istatus ta’ refugjat u ma jkunx kompromess l-ghan ta’ l-ipprocessar bil-heffa ta’
applikazzjonijiet ghall-azil.”

Il-premesssi 6 u 7 tal-imsemmi regolament jistabbilixxu:
“(6) L-ghaqda tal-familja ghandha tkun ipprezervata sakemm dan ikun kompatibbli ma’ l-ghanijiet

l-ohra segwiti billi jkunu stabbiliti kriterji u mekkanizmi biex ikun iddeterminat 1-Istat Membru
responsabbli biex jezamina applikazzjoni ghall-azil.

(7) Billi l-ipprocessar flimkien ta’ l-applikazzjonijiet ghall-azil tal-membri ta’ familja wahda minn Stat
Membru wiehed jaghmel possibbli li jkun zgurat li l-applikazzjonijiet ikunu ezaminati b’'mod
komplet u li d-decizjonijiet mehuda fir-rigward taghhom ikunu konsistenti. Stati Membri
ghandhom ikunu jistghu jidderogaw mill-kriterji ta’ responsibilita, biex jaghmluha possibbli li
jgibu flimkien membri tal-familja fejn dan ikun mehtieg ghal ragunijiet umanitarji.”

Kif jirrizulta mill-premessa 15 tar-Regolament Nru 343/2003, moqri fid-dawl tal-Artikolu 6(1) TUE,
dan ir-regolament jirrispetta d-drittijiet u l-principji fundamentali li huma rikonoxxuti, b’'mod
partikolari, fil-Karta tad-Drittijiet Fundamentali tal-Unjoni Ewropea. B'mod partikolari, abbazi
tal-Artikoli 1 u 18 tal-Karta, dan ifittex li jizgura r-rispett shih ghad-dinjita tal-bniedem u ghad-dritt
ta’ azil tal-applikanti ghal azil.

L-Artikolu 1 tar-Regolament Nru 343/2003 jipprovdi li dan jistabbilixxi “I-kriterji u 1-mekkanizmi biex
ikun iddeterminat liema hu l-Istat Membru responsabbli biex jezamina applikazzjoni ghall-azil
iddepozitata ghand wiehed mill-Istati Membri minn cittadin ta’ pajjiz terz.”

Skont 1-Artikolu 2(c), (d), (e) u (i) tal-imsemmi regolament, is-segwenti jfissru hekk:

“(c) ‘applikazzjoni ghall-azil” tfisser l-applikazzjoni maghmula minn ¢ittadin ta’ pajjiz terz li tista’
tiftiehem bhala talba ghal protezzjoni internazzjonali minn Stat Membru, taht il-Konvenzjoni ta’
Ginevra [, tat-28 ta’ Lulju 1951, dwar l-istatus tar-refugjati]. Kull applikazzjoni ghal protezzjoni
internazzjonali hija prezunta li tkun applikazzjoni ghall-azil, sakemm ¢ittadin ta’ pajjiz terz ma
jitlobx esplicitament ghal xorta ta’ protezzjoni ohra li tkun tista’ ssir applikazzjoni ghaliha
separatament;

(d) ‘applikant’ jew ‘min ifittex l-azil” tfisser cittadin ta’ pajjiz terz li jkun ghamel applikazzjoni ghall-azil
li dwarha decizjoni finali ikun ghadha ma ttehditx;

(e) ‘ezami ta’ applikazzjoni ghall-azil’ tfisser kull ezami ta’, jew decizjoni dwar, applikazzjoni ghall-azil
mill-awtoritajiet kompetenti skond l-ligi nazzjonali hlief ghal proceduri li jiddeterminaw l-Istat
Membru responsabbli skond dan ir-Regolament;

(i) ‘membri tal-familja’ tfisser sa fejn il-familja kienet diga tezisti fil-pajjiz ta’ origini, il-membri
tal-familja tal-applikant li huma prezenti fit-territorju tal-Istati Membri li gejjin:

(i) ir-ragel/il-mara ta’ persuna tfittex l-azil jew il-partner mhux mizzewweg/mhux mizzewga
taghha jew tieghu frelazzjoni stabbli, fejn il-legislazzjoni jew il-prattika tal-Istat Membru
kkoncernat titratta koppji mhux mizzewgin b’'manjiera komparabbli ghal koppji mizzewga
taht il-ligi tieghu dwar aljeni;

(ii) it-tfal minorenni ta’ koppji li jirreferi ghalihom il-punt (i) jew tal-applikant, fuq kundizzjoni li
huma mhumiex mizzewgin u dipendenti u minghajr ma jinghata kaz jekk twildux fiz-zwieg

jew barra minnu jew adottati kif iddefinit taht il-ligi nazzjonali;

(iii) il-missier, l-omm jew it-tutur meta l-applikant jew refugjat huwa minorenni u mhux
mizzewweg.”

L-Artikolu 3 tal-istess regolament, li jaghmel parti mill-Kapitolu II tieghu, intitolat “Principji Generali”,
jipprovdi fil-paragrafi 1 u 2 tieghu:

“l. L-Istati Membri ghandhom jezaminaw l-applikazzjoni ta’ ¢ittadin ta’ kull pajjiz terz li japplika
fil-konfini jew fit-territorju taghhom lil kull wiehed minnhom ghall-azil. L-applikazzjoni ghandha tkun
ezaminata minn Stat Membru wiehed, li ghandu jkun dak li 1-kriterji ddikjarati fil-Kapitolu III ta’ dan
ir-Regolament juru li huwa responsabbli.

2. Permezz ta’ deroga mill-paragrafu 1, kull Stat Membru jista’ jezamina applikazzjoni ghall-azil
iddepozitata ghandu minn ¢ittadin ta’ pajjiz terz, ukoll jekk ezami tali mhux ir-responsabbilta tieghu
taht il-kriterji preskritti fdan ir-Regolament. F'dan il-kaz, dak l-Istat Membru ghandu jsir I-Istat
Membru responsabbli fit-tifsira ta’ dan ir-Regolament u ghandu jassumi l-obbligi assocjati ma’ dik
ir-responsabbilta. Fejn jixraq, huwa ghandu jgharraf lill-Istat Membru li qabel kien responsabbli, I-Istat
Membru li jmexxi procedura biex jiddetermina l-Istat Membru responsabbli jew l-Istat Membru li kien
intalab biex jinkariga ruhu jew jiehu lura l-applikant.”

Sabiex jigi stabbilit 1-“Istat Membru responsabbli” fis-sens tal-Artikolu 3(1) tar-Regolament
Nru 343/2003, il-Kapitolu III tieghu, li jinkludi 1-Artikoli 6 sa 14, jipprovdi lista ta’ kriterji oggettivi u
gerarkici.

L-Artikolu 15 tal-imsemmi regolament, li jikkostitwixxi l-uniku artikolu tal-Kapitolu IV tieghu,
intitolat, “Klawzola umanitarja”, jipprovdi:

“1. Kull Stat Membru, ukoll fejn ma jkunx responsabbli taht il-kriterji ddikjarati fdan ir-Regolament,
jista’ jgib flimkien membri tal-familja, kif ukoll qraba ohra dipendenti, ghal ragunijiet umanitarji
bbazati b’'mod partikulari fuq kunsiderazzjonijiet familjali u kulturali. F'dan il-kaz dak 1-Istat Membru
ghandu, wara talba ta’ Stat Membru iehor, jezamina l-applikazzjoni ghall-azil tal-persuna kkoncernata.
II-persuni kkoncernati ghandhom jagblu.

2. Fkazijiet li fihom il-persuna kkoncernata hija dipendenti fuq l-assistenza ta’ l-ohra minhabba tqala
jew tarbija tat-twelid, mard serju, dizabilita severa jew xjuhija, Stati Membri normalment ghandhom
izommu jew igibu flimkien il-persuna tfittex l-azil ma’ qarib iehor prezenti fit-territorju ta’ wiehed
mill-Istati Membri, sakemm l-irbit familjali kien jehisti fil-pajjiz ta’ origini.

[...]

4. Fejn l-Istat Membru lit kun saritlu t-talba hekk avvicinat jilga’ jaccetta t-talba, ir-responsabbilta biex
jezamina l-applikazzjoni ghandha tkun ittrasferita lilu.

5. Il-kondizzjonijiet u l-proceduri biex ikun implimentat dan I-Artikolu inkluzi, fejn xieraq,
mekkanizmi ta’ konciljazzjoni ghas-soluzzjoni ta’ nuqqas ta’ gbil bejn Stati Membri dwar il-htiega li
jghaqqdu l-persuni in kwestjoni, jew il-post fejn dan ghandu jsir, ghandhom ikunu adottati skond
il-procedura li jirreferi ghaliha 1-Artikolu 27(2).”

Fil-Kapitolu V tar-Regolament Nru 343/2003, intitolat, “Tehid ta’ inkarigu u tehid lura”, jinsab b’mod
partikolari 1-Artikolu 16 tieghu, fejn il-paragrafu 1 huwa fformulat kif gej:

“1. L-Istat Membru responsabbli biex jezamina applikazzjoni ghall-azil taht dan ir-Regolament ghandu
jkun obbligat:

[.]

¢) jiehu lura, taht il-kondizzjonijiet preskritti fl-Artikolu 20, applikant li l-applikazzjoni tieghu tkun
taht ezami u li jkun fit-territorju ta’ Stat Membru iehor minghajr permess;

[...]”

Ir-Regolament (KE) Nru 1560/2003

Ir-Regolament tal-Kummissjoni (KE) Nru 1560/2003, tat-2 ta’ Settembru 2003, li jistabbilixxi regoli
dettaljati ghall-applikazzjoni tar-Regolament tal-Kunsill (KE) Nru 343/2003 (GU Edizzjoni Specjali
bil-Malti, Kapitolu 19, Vol. 06, p. 200) jipprovdi fl-Artikolu 11 tieghu, intitolat “Sitwazzjonijiet ta’
dipendenza”:

“1. L-Artikolu 15(2) tar-[Regolament Nru 343/2003] ghandu japplika kemm jekk il-persuna li qed
tfittex asil hija dipendenti fuq l-assistenza ta’ qarib li jinsab fi Stat Membru iehor u kemm jekk qarib li
jinsab fi Stat Membru iehor huwa dipendenti fuq l-assistenza tal-persuna li qed tfittex asil.

2. Is-sitwazzjonijiet ta’ dipendenza msemmija fl-Artikolu 15(2) tar-[Regolament Nru 343/2003]
ghandhom jigu stmati, kemm jista’ jkun, fuq il-bazi ta’ kriterji oggettivi bhal certifikati medici. Fejn
dawn il-provi mhumiex disponibbli jew ma jistghux jigu provduti, ragunijiet umanitarji ghandhom
jittiehdu bhala ppruvati biss fuq il-bazi ta’ informazzjoni konvincenti provduta mill-persuna
koncernata.

[...]

4. L-applikazzjoni ta’ 1-Artikolu 15(2) tar-[Regolament Nru 343/2003] ghandha, fkull kaz, tkun bla
hsara ghall-assigurazzjoni li l-persuna li qed tfittex asil jew il-qarib fil-fatt jipprovdu l-assistenza
mehtiega.

[..]”

Il-kawza principali u d-domandi preliminari

K dahlet fil-Polonja b’'mod irregolari billi gejja minn pajjiz terz u hemmhekk, matul ix-xahar ta’ Marzu
2008, ressqet l-ewwel talba ghal azil taghha.

Minghajr ma stenniet li jintemm l-ezami ta’ din it-talba ghal azil, hija sussegwentement telqet
mit-territorju Pollakk u dahlet b'mod irregolari fl-Awstrija, fejn iltaqghet ma wiehed minn ulieda
adulti 1i diga jibbenefika minn status ta’ refugjat flimkien mal-mara tieghu u t-tlett itfal minuri
taghhom.

Matul April 2008, K ressqet fl-Awstrija t-tieni talba ghal azil.

Skont 1-Asylgerichtshof, intwera li htint K tinsab f'sitwazzjoni ta’ dipendenza fuq din tal-ahhar
minhabba l-prezenza ta’ tarbija gdida kif ukoll minhabba l-marda gravi u dizabbilta serja li ssofri
minnhom din il-htint wara avveniment trawmatiku li sehh fpajjiz terz. Jekk dan l-avveniment johrog
fil-berah, il-htint tkun friskju, minhabba tradizzjonijiet kulturali intizi sabiex jergghu jistabilixxu
l-unur tal-familja, li tbati vjolenzi serji min-naha ta’ membri rgiel tal-familja. Sa minn meta K iltaqghet
ma’ htintha fl-Awstrija, hija saret il-konsulenta taghha u l-iktar habiba intima, mhux biss minhabba
ir-rabtiet familjari li jaghqduhom, izda wkoll minhabba I-fatt li hija ghandha esperjenza professjonali
adattata.

Peress li giesu li r-Repubblika tal-Polonja hija responsabbli mill-ezami tat-talba ghal azil mressqa minn
K, l-awtoritajiet Awstrijaci talbu lil dan 1-Istat Membru jiehu r-responsabbilta ghal din tal-ahhar.

Brisposta ghall-imsemmija talba, l-awtoritajiet Pollakki, minghajr ma talbu lill-awtoritjiaet fid-dawl
tat-tehid ta’ responsabbilta ta’ K abbazi tal-Artikolu 15 tar-Regolament Nru 343/2003, accettaw li
jiehdu r-responsabbilta ta’ din tal-ahhar skont 1-Artikolu 16(1)(c) tal-istess regolament.

F'dawn il-kundizzjonijiet, permezz ta’ decizjoni tas-16 ta’ Lulju 2008, il-Bundesasylamt ¢ahdet it-talba
ghal azil imressqa minn K fl-Awstrija minhabba li I-Istat Membru responsabbli sabiex jiddeciedi dwar
din it-talba huwa r-Repubblika tal-Polonja.

K appellat quddiem 1-Asylgerichtshof kontra din id-decizjoni ta’ ¢ahda.

Billi bbazat ruhha fuq il-konstatazjoni li bhala regola hija r-Repubblika tal-Polonja li hija kompetenti
sabiex tiddeciedi dwar it-talba ghal azil ta’ K, peress li hija l-fruntiera ta’ dan l-Istat Membru li
nqasmet b'mod irregolari fl-ewwel lok meta din giet minn pajjiz terz, l-imsemmija qorti tqis barra
minn hekk li, fsitwazzjoni bhal dik li ghandha quddiemha, ghandha tittiehed inkunsiderazzjoni
l-applikazzjoni tal-Artikolu 15 tar-Regolament Nru 343/2003, jew tal-Artikolu 3(2) tieghu. Issa,
l-applikazzjoni ta’ wahda minn dawn id-dispozizzjonijiet twassal ghall-kompetenza tar-Repubblika
tal-Awstrija sabiex tiddeciedi dwar din it-talba ghal azil.

L-Asylgerichtshof tikkunsidra barra minn hekk li, bhala lex specialis, 1-Artikolu 15 tar-Regolament
Nru 343/2003 ghandu supremazija fuq ir-regoli generali stabbiliti fl-Artikoli 6 sa 14 tieghu.

Skont 1-Asylgerichtshof, 1-applikazzjoni tal-Artikolu 3(2) tar-Regolament Nru 343/2003 ghandha natura
sussidjarja meta mqabbla ma’ dik tal-Artikolu 15 tieghu, b’'mod li r-Repubblika tal-Awstrija jkollha tuza
d-dritt taghha li ex officio tiehu r-responsabbilta tal-ezami tat-talba ghal azil ghal ragunijiet umanitarji
bhal dawk imsemmija fdan l-ahhar artikolu.

Fl-ahhar nett, mill-ispjegazzjonijiet tal-qorti tar-rinviju dwar l-interpretazzjoni tal-imsemmi Artikolu 15
jirrizulta li hija tikkunsidra li, f¢irkustanzi bhal dawk fil-kawza li ghandha quddiemha, jagbel li tigi
ezaminata l-kwistjoni ta’ possibbli applikazzjoni tal-Artikolu 15(2), qabel dik dwar jekk il-paragrafu 1
ta’ dan l-Artikolu jistax japplika b’'mod sussidjarju.

F'dawn i¢-¢irkustanzi, 1-Asylgerichtshof iddecidiet li tissospendi l-proceduri quddiemha u li taghmel
lill-Qorti tal-Gustizzja d-domandi preliminari li gejjin:

“l1) L-Artikolu 15 tar-Regolament Nru 343/2003 ghandu jigi interpretat fis-sens li Stat Membru li ma
jkunx prima facie, bl-applikazzjoni tal-Artikoli 6 sa 14 ta’ dan ir-regolament, responsabbli
mill-applikazzjoni pprezentata minn applikant ghal azil, isir awtomatikament responsabbli meta
I-htint ta’ dan l-applikant li hija marida serjament, u li minhabba fatturi kulturali, tinsab friskju,
jew meta l-applikant ghandu neputijiet minuri li jehtiegu kura minhabba l-marda tal-htint, u tali
applikant huwa lest li jipprovdi s-sostenn tieghu ghall-htint u n-neputijiet tieghu u ghandu
l-mezzi sabiex jaghmel dan? Din l-interpretazzjoni tapplika wkoll meta ma hemmx talba fdan
is-sens mill-Istat Membru responsabbli, skont it-tieni sentenza tal-Artikolu 15(1) tar-Regolament
Nru 343/2003?

2) L-Artikolu 3(2) tar-Regolament Nru 343/2003 ghandu jigi interpretat fis-sens li, fil-kaz deskritt
fl-ewwel domanda, ikun hemm obbligu ta’ trasferiment tar-responsabbilta lil Stat Membru li ma
huwiex prima facie responsabbli meta r-responsabbilta tal-Istat stabbilita fid-dispozizzjonijiet
tar-Regolament Nru 343/2003 tikkostitwixxi ksur tal-Artikolu 3 jew tal-Artikolu 8
tal-[Konvenzjoni Ewropea ghall-Protezzjoni tad-Drittijiet tal-Bniedem, iffirmata fRuma
fl-4 ta’ Novembru 1950 (iktar ’il quddiem il-‘KEDB’)] (Artikolu 4 jew Artikolu 7 tal-[Karta]? F'tali
kaz u fil-kaz ta’ interpretazzjoni u applikazzjoni acc¢essorji tal-Artikolu 3 jew tal-Artikolu 8
tal-KEDB (Artikolu 4 jew Artikolu 7 tal-[Karta], il-kuncetti ta’ ‘trattament inuman’ jew ta’ ‘familja’
jistghu japplikaw f’'sens differenti, jigifieri, fsens iktar wiesa’ minn dak stabbilit mill-gurisprudenza
tal-Qorti Ewropea tad-Dirittijiet tal-Bniedem?”

Fuq id-domandi preliminari

Fuq l-ewwel domanda

Permezz tal-ewwel domanda taghha, il-qorti tar-rinviju tfittex, essenzjalment, li ssir taf jekk
l-Artikolu 15 tar-Regolament Nru 343/2003 ghandux jigi interpretat fis-sens li, f'¢irkustanzi bhal dawk
fil-kawza prin¢ipali, fejn htint l-applikant ghal azil hija dipendenti fuq l-assistenza ta’ din minhabba
l-prezenza ta’ tarbija gdida u minhabba I-fatt li din tal-ahhar tbati minn marda serja u minn dizabbilta
serja, Stat Membru li ma huwiex dak li l-kriterji stabbiliti fil-Kapitolu III ta’ dan ir-regolament
jistabbilixxu bhala responsabbli ghall-ezami tat-talba mressqa minn applikant ghal azil jista’ jsir dan
obbligatorjament ghal ragunijiet umanitarji. Fkaz ta’ risposta pozittiva, l-imsemmija qorti tixtieq tkun
taf jekk din l-interpretazzjoni tibqax valida meta l-Istat Membru li huwa responsabbli skont
l-imsemmija kriterji ma jkunx ipprezenta talba skont it-tieni sentenza tal-paragrafu 1 tal-istess
Artikolu 15.

F'dawn ir-rigward, ghandu jigi rrilevat li, ghalkemm I-Artikolu 15(1) tar-Regolament Nru 343/2003
huwa dispozizzjoni fakultattiva li taghti setgha ta’ diskrezzjoni wiesgha lill-Istati Membri sabiex
jiddeciedu li “igibu flimkien” membri tal-istess familja kif ukoll qraba ohra li huma responsabbli
ghalihom ghal ragunijiet umanitarji bbazati, b’'mod partikolari, fuq ragunijiet familjari jew kulturali,
il-paragrafu 2 tal-istess artikolu jillimita din is-setgha b’tali mod li, meta l-kundizzjonijiet stabbiliti fdin
id-dispozizzjoni jigu sodisfatti, I-Istati Membri “normalment ghandhom izommu jew igibu flimkien”
l-applikant ghal azil u membru iehor tal-familja tieghu.

L-ewwel domanda tfittex ghalhekk, fl-ewwel lok, li tikseb interpretazzjoni tal-Artikolu 15(2)
tar-Regolament Nru 343/2003.

Jagbel, minn naha, li jigi kkonstatat li, kuntrarjament ghal dak li sostnew il-Gvern Awstrijak u dak Cek,
is-sempli¢i fatt li l-applikant ghal azil ma ghadux jinsab fuq it-territorju tal-“Istat Membru
responsabbli”, izda huwa diga prezenti fuq it-territorju tal-Istat Membru fejn huwa gieghed jipprova
jikseb “riunifikazzjoni tal-familja” filwaqt li jinvoka ragunijiet umanitarji, ma jistax ikollu l-effett li
jeskludi minnu nnifsu applikazzjoni tal-Artikolu 15(2) tar-Regolament Nru 343/2003.

Fil-fatt, l-imsemmi paragrafu 2 jinludi mhux biss sitwazzjonijiet fejn 1-Istati Membri “igibu flimkien”
lill-applikant ghal azil u membri ohra tal-familja tieghu, izda wkoll dawk fejn “ihalluhom” flimkien,
peress li l-persuni kkoncernati jkunu diga jinsabu fuq it-territorju ta’ Stat Membru iehor differenti
minn dak li huwa responsabbli skont il-kriterji stabbiliti fil-Kapitolu III tar-Regolament Nru 343/2003.

Din l-interpretazzjoniji ma hijiex biss koerenti mal-Artikolu 3(2) tar-Regolament Nru 343/2003, li
jipprovdi li kull Stat Membru “ista” jezamina talba ghal azil imressqa quddiemu minn cittadin ta’
pajjiz terz, anke jekk dan l-ezami ma huwiex ir-responsabbilta tieghu taht il-kriterji preskritti fdan
ir-regolament, izda hija wkoll l-interpretazzjoni l-iktar kapaci tizgura l-effettivita tal-Artikolu 15(2) ta’
dan ir-regolament.

Min-naha l-ohra, ghandu jigi vverfikat, fl-ewwel lok, jekk l-imsemmi Artikolu 15(2), jistax japplika
f'sitwazzjoni ta’ dipendenza bhal dik fil-kawza prin¢ipali, fejn ma huwiex l-applikant ghal azil stess li
huwa dipendenti mill-assistenza tal-membru tal-familja tieghu prezenti fi Stat Membru iehor differenti
minn dak identifikat bhala responsabbli fid-dawl tal-kriterji stabbiliti fil-Kapitolu III tar-Regolament
Nru 343/2003, izda l-membru tal-familja prezenti fdan l-Istat Membru l-iehor li huwa dipendenti
mill-assitenza tal-applikant ghal azil.

Fdan ir-rigward, huwa importanti li jigi rrelevat li I-Artikolu 15(2) tar-Regolament Nru 343/2003 ma

jirreferix espressament ghas-sitwazzjoni ta’ applikant ghal azil li huwa dipendenti mill-assistenza ta’
persuna ohra. Min-naha l-ohra, billi ntuzaw, fdin id-dispozizzjoni, termini generi¢i bhal “il-persuna

kkoncernata” sabiex tindika li din hija dipendenti mill-assistenza tal-“ohra” fis-sens ta’ din
id-dispozizzjoni, il-legizlatur tal-Unjoni ta xjjithem li kemm il-kuncett tal-“persuna kkoncernata” kif
ukoll 1-“ohra” jistghu jirreferu ghall-applikant ghal azil.

Din l-interpretazzjoni ma tistax tigi kkontestata bis-sempli¢i fatt li, fit-tieni sentenza tal-Artikolu 15(1),
dan l-istess legizlatur, billi uza t-termini “l-applikazzjoni ghall-azil tal-persuna kkoncernata” stabbilixxa,
fdin id-dispozizzjoni specifika, rabta bejn l-applikant ghal azil u t-termini “il-persuna kkoncernata”.
Fil-fatt, huwa importanti li jigi rrelevat f'dan ir-rigward li, fis-sentenza segwenti tal-istess paragrafu,
l-applikant ghal azil u I-persuna l-ohra huma kkwalifikati bhala “persuni kkoncernati”.

L-imsemmija interpretazzjoni hija, min-naha l-ohra, konformi mal-ghan tal-Artikolu 15 tar-Regolament
Nru 343/2003, li jfittex, kif tistabbilixxi l-premessa 7 tieghu, li jippermetti lill-Istati Membri li jghaqqdu
“membri ta’ familja” meta dan isir necessarju ghal ragunijiet umanitarji.

Fdan ir-rigward, ghandu jigi rrelevat li l-ghan tal-Artikolu 15(2) tar-Regolament Nru 343/2003
jintlahaq kemm meta jkun l-applikant ghal azil li huwa dipendenti minn membru tal-familja tieghu li
jinsab fi Stat Membru differenti minn dak responsabbli fid-dawl tal-kriterji stabbiliti fil-Kapitolu III ta’
dan ir-regolament, kif ukoll, kuntrarjament, meta jkun dan il-membru tal-familja li huwa dipendenti
mill-assistenza tal-applikant.

Fl-istess sens, l-Artikolu 11(1) tar-Regolament Nru 1560/2003, fil-limiti tal-kompetenzi ta’
implementazzjoni li jaghti r-Regolament Nru 343/2003, jippreciza li t-termini “persuna kkoncernata” li
jinsabu fl-Artikolu 15(2) ta’ dan l-ahhar regolament ghandhom jinftiehmu li jinkludu wkoll sitwazzjoni
ta’ dipendenza bhal dik inkwistjoni fil-kawza principali.

Fit-tieni lok, ghandu jigi pprecizat li, minkejja 1-fatt li l-kuncett ta’ “membri tal-familja” fis-sens
tal-Artikolu 2(i) tar-Regolament Nru 343/2003 ma jsemmix il-htint jew in-neputijiet tal-applikant ghal
azil, l-Artikolu 15 tal-istess regolament ghandu madankollu jigi interpretat fis-sens li tali persuni huma
koperti bit-termini “qarib iehor” uzati fil-paragrafu 2 ta’ dan l-Artikolu 15.

Fdan ir-rigward, qabelxejn ghandu jigi osservat li tezisti differenza bejn id-diversi verzjonijiet
lingwistic¢i tal-imsemmija termini tal-Artikolu 15(2) tar-Regolament Nru 343/2003 u li whud
minnhom, bhal perezempju l-verzjoni Ingliza, juzaw termini ohra u iktar wiesgha minn dawk uzati
fl-Artikolu 2(i) tal-istess regolament.

Sussegwentement, ghandu jigi rrelevat li, peress li r-Regolament Nru 343/2003 jinkludi, fl-Artikoli 6 sa
8 tieghu, dispozizzjonijiet ta’ natura vinkolanti intizi sabiex jipprezervaw l-unita tal-familji skont
il-premessa 6 tieghu, il-klawzola umanitarja, li tinsab fl-Artikolu 15, peress li ghandha l-ghan li
tippermetti lill-Istati Membri li jidderogaw mill-kriterji ta’ tqassim tal-kompetenzi bejn I-Istati Membri
sabiex jithaffef il-process ta’ unifikazzjoni tal-membri ta’ familja meta dan ikun necessarju ghal
ragunijiet umanitarji, ghandha tkun tista’ tapplika ghal sitwazzjonijiet li jmorru lil hinn minn dawk li
huma s-suggett tal-Artikoli 6 sa 8, anki meta dawn jikkoncernaw persuni li ma jaqghux taht
id-definizzjoni ta’ “membri tal-familja” fis-sens tal-imsemmi Artikolu 2(i).

Fid-dawl tal-ghan umanitarju tieghu, 1-Artikolu 15(2) tar-Regolament Nru 343/2003 jiddelimita, abbazi
ta’ kriterji ta’ dipendenza minhabba b’'mod partikolari marda gravi jew dizabbilta gravi, ¢irku ta’
membri tal-familja tal-applikant ghal azil li huwa necessarjament iktar wiesa’ minn dak stabbilit
fl-Artikolu 2(i) ta” dan l-istess regolament.

Meta r-rabtiet familjari jkunu ezistew fil-pajjiz ta’ origni, ghandu jigi vverifikat li l-applikant ghal azil
jew il-persuna li jkollha rabtiet familjari mieghu effettivament ikollha bzonn ta’ assistenza u, skont
il-kaz, li dik il-persuna li ghandha tizgura l-assistenza lill-persuna l-ohra tkun fpozizzjoni li taghmel
dan.

F'dawn il-kundizzjonijiet, 1-Artikolu 15(2) tar-Regolament Nru 343/2003 huwa applikabbli meta
r-ragunijiet umanitarji msemmija fih ikunu sodisfatti fil-konfront ta’ persuna dipendenti fis-sens ta’ din
id-dispozizzjoni li, minghajr ma tkun membru tal-familja fis-sens tal-Artikolu 2(i) ta’ dan
ir-regolament, ikollha rabtiet familjari mal-applikant ghal azil, li effettivament ikun fpozizzjoni li
joffrilha l-assistenza necessarja skont l-Artikolu 11(4) tar-Regolament Nru 1560/2003.

Fit-tielet lok, ghandu jigi enfasizzat li, meta jkun hemm sitwazzjoni ta’ dipendenza suxxettibbli li tkun
koperta mill-Artikolu 15(2) tar-Regolament Nru 343/2003, kif interpretat fil-punti 33 sa 43 ta’ din
is-sentenza, fejn il-persuni kkoncernati jinsabu fuq it-territorju ta’ Stat Membru differenti minn dak li
huwa responsabbli fir-rigward tal-kriterji stabbiliti fil-Kapitolu III tal-istess regolament, dan I-Istat
Membru huwa, sakemm ir-rabtiet familjari jkunu ezistew fil-pajjiz ta’ origni, “normalment” obbligat
ihalli lil dawn il-persuni flimkien.

Fir-rigward ta’ din l-ahhar kundizzjoni, huwa bizzejjed li jigi pprecizat li mid-decizjoni tar-rinviju
jirrizulta li, fil-kawza prin¢ipali, ir-rabtiet familjari bejn 1-applikant ghal azil u htintha kienu diga jezistu
fil-pajjiz ta’ origni.

Fir-rigward b’'mod iktar preciz tal-obbligu li jithallew “normalment” flimkien l-applikant ghal azil u
l-membru tal-familja tieghu 1-“iehor” fis-sens tal-Artikolu 15(2) tar-Regolament Nru 343/2003, dan
ghandu jigi mithum fis-sens li Stat Membru ma jistax jidderoga minn dan l-obbligu li jhalli flimkien
il-persuni kkoncernati hlief jekk tali deroga hija ggustifikata minhabba l-ezistenza ta’ sitwazzjoni
eccezzjonali. Issa, jagbel li jigi pprecizat li, fit-talba taghha ghal decizjoni preliminari, il-qorti
tar-rinviju ma semmietx l-ezistenza ta’ tali sitwazzjoni eccezzjonali.

Meta I-kundizzjonijiet stabbiliti fl-imsemmi Artikolu 15(2) ikunu sodisfatti, 1-Istat Membru i,
ghar-ragunijiet umanitarji msemmija, ikun obligat jiehu r-responsabbilta ta’ applikant ghal azil, isir
l-Istat Membru responsabbli ghall-ezami tal-applikazzjoni ghal azil.

Fdan ir-rigward, ghandu jinghad ukoll li l-awtoritajiet nazzjonali kompetenti ghandhom l-obbligu li
jizguraw li l-implementazzjoni tar-Regolament Nru 343/2003 hija effettwata b'mod li jigi ggarantit
access effettiv ghall-proceduri ta’ determinazzjoni tal-kwalita ta’ refugjat u li ma jigix kompromess
l-ghan ta’ heffa fl-ipprocessar ta’ applikazzjoni ghal azil.

L-imsemmi ghan ta’ heffa, li jirrizulta mill-premessa 4 tar-Regolament Nru 343/2003, ghandu wkoll jigi
enfasizzat peress li jagbel, fl-ahhar lok, li jigi stabbiliti b'mod espli¢itu, fir-rigward tat-tieni parti
tal-ewwel domanda, ir-ragunijiet ghalfejn, f¢irkustanzi bhal dawk fil-kawza prin¢ipali, applikazzjoni
tal-Artikolu 15(2) tar-Regolament Nru 343/2003 hija gustifikata anki jekk 1-“Istat Membru
responsabbli” ma jkunx ipprezent rikors f'dan is-sens skont it-tieni sentenza tal-Artikolu 15(1) ta’ dan
l-istess regolament.

Sussegwentement, fir-rigward tal-argument ta’ diversi gvernijiet li pprezentaw l-osservazzjonijiet
taghhom lill-Qorti tal-Gustizzja fdin il-kawza, li jghid li rikors tal-“Istat Membru responsabbli” huwa,
fkull kaz, kundizzjoni sine qua non tal-applikazzjoni tal-Artikolu 15(2) tar-Regolament Nru 343/2003,
ghandu jigi pprecizat li din id-dispozizzjoni ma tinkludi, kuntrarjament ghat-tieni sentenza
tal-paragrafu 1 tal-istess artikolu, l-ebda riferiment ghal “talba” li torigina minn Stat Membru iehor.

F'dan ir-rigward, ghandu jigi kkonstatat li, meta l-applikant ghal azil u membru iehor tal-familja tieghu
li jkunu flimkien fuq it-territorju ta’ Stat Membru iehor differenti minn dak li huwa responsabbli
fid-dawl tal-kriterji stabbiliti fil-Kapitolu III tar-Regolament Nru 343/2003 ikunu wrew debitament
l-ezistenza ta’ sitwazzjoni ta’ dipendenza fis-sens tal-Artikolu 15(2) ta’ dan ir-regolament, l-awtoritajiet
kompetenti ta’ dan l-Istat Membru ma jistghux jinjoraw l-ezistenza ta’ din is-sitwazzjoni partikolari u
l-prezentazzjoni ta’ talba bhal dik prevista fit-tieni sentenza tal-paragrafu 1 ta’ dan l-istess artikolu ssir
minghajr skop. F'dawn il-kundizzjonijiet, tali ezigenza jkollha natura purament formali.

F’sitwazzjoni bhal dik fil-kawza princ¢ipali, li huwa kaz fejn il-membri tal-istess familja mhux iridu
“[jingabu] flimkien” fis-sens tal-Artikolu 15(2) tar-Regolament Nru 343/2003, izda ghandhom
“jithallew” flimkien fl-Istat Membru fejn jinsabu, l-ezigenza ta’ talba li torigina mill-“Istat Membru
responsabbli” tmur kontra l-obbligu ta’ heffa, peress li testendi inutilment il-pro¢edura ta’
determinazzjoni tal-Istat Membru responsabbli.

Konsegwentement, f’sitwazzjoni bhal dik inkwistjoni fil-kawza prin¢ipali, [-Artikolu 15(2)
tar-Regolament Nru 343/2003 jista’ japplika anki jekk l-Istat Membru fejn l-applikazzjoni ghal azil
tressqet ma jigix mitlub f'dan is-sens mill-“Istat Membru responsabbli”.

Fid-dawl tal-kunsiderazzjonijiet precedenti, ir-risposta ghall-ewwel domanda ghandha tkun i
l-Artikolu 15(2) tar-Regolament Nru 343/2003 ghandu jigi interpretat fis-sens li, fc¢irkustanzi bhal
dawk fil-kawza prin¢ipali, Stat Membru li ma huwiex responsabbli mill-ezami ta’ applikazzjoni ghal azil
fid-dawl tal-kriterji stabbiliti fil-Kapitolu III ta’ dan ir-regolament isir responsabbli. Huwa I-Istat
Membru li jsir 1-Istat Membru responsabbli fis-sens tal-istess regolament li ghandu jassumi l-obbligi li
huma marbuta ma’ din ir-responsabbilta. Huwa ghandu jinforma lill-Istat Membru li qabel kien
responsabbli. Din l-interpretazzjoni tal-imsemmi Artikolu 15(2) tapplika wkoll meta I-Istat Membru li
kien responsabbli skont il-kriterji stabbiliti fil-Kapitolu III tar-regolament ma jkunx ipprezenta talba
skont it-tieni sentenza tal-paragrafu 1 tal-istess artikolu.

Fuq it-tieni domanda

Fid-dawl tar-risposta moghtija ghall-ewwel domanda, ma hemmx lok, fil-kuntest ta’ dan ir-rinviju ghal
dec¢izjoni preliminari, li tinghata risposta ghat-tieni domanda maghmula mill-qorti tar-rinviju.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti, barra dawk tal-imsemmija partijiet, ma jistghux
jithallsu lura.

Ghal dawn il-motivi, il-Qorti tal-Gustizzja (Awla Manja) taqta’ u tiddeciedi:

L-Artikolu 15(2) tar-Regolament Nru 343/2003, tat-18 ta’ Frar 2003, li jistabbilixxi 1-kriterji u
I-mekkanizmi biex jigi ddeterminat 1-Istat Membru responsabbli biex jezamina applikazzjoni
ghall-azil iddepozitata fwiehed mill-Istati Membri minn cittadin ta’ pajjiz terz ghandu jigi
interpretat fis-sens li, f’cirkustanzi bhal dawk fil-kawza prin¢ipali, Stat Membru li ma huwiex
responsabbli mill-ezami ta’ applikazzjoni ghal azil fid-dawl tal-kriterji stabbiliti fil-Kapitolu III
ta’ dan ir-regolament isir responsabbli. Huwa l-Istat Membru li jsir 1-Istat Membru responsabbli
fis-sens tal-istess regolament li ghandu jassumi l-obbligi li huma marbuta ma’ din
ir-responsabbilta. Huwa ghandu jinforma lill-Istat Membru li qabel kien responsabbli. Din
l-interpretazzjoni tal-imsemmi Artikolu 15(2) tapplika wkoll meta 1-Istat Membru li kien
responsabbli skont il-kriterji stabbiliti fil-Kapitolu III tar-regolament ma jkunx ipprezenta talba
skont it-tieni sentenza tal-paragrafu 1 tal-istess artikolu.

Firem

